
BO‘LAJAK JISMONIY TARBIYA O‘QITUVCHILARIDA MILLIY SPORT TURLARI 
ASOSIDA AMALIY KOMPETENTLIKNI RIVOJLANTIRISHNING DOLZARB MASALALARI 

 
Annotatsiya. Ushbu maqolada bo‘lajak jismoniy tarbiya o‘qituvchilarida milliy sport turlari asosida 

amaliy kompetentlikni rivojlantirishning dolzarb masalalari yechimiga oid maqsad va vazifalar, ilmiy g‘oyalar, 
tavsiyalar haqida so‘z yuritiladi. 

Kalit so‘zlar: milliy sport, kompetentlik, didaktogen, refleksiv, kooperativ, kollaborativ, kompetensiya, 

Oʻzbekiston Respublikasi Prezidenti Shavkat Mirziyoyev 2018 yil 20 sentyabrda 

jismoniy tarbiya va sport sohasini rivojlantirish masalalariga bagʻishlangan yigʻilishda: -„Biz 

xalqaro sport maydonlarida Oʻzbekistonning nufuzi va obroʻ - eʼtiborini oshirishga katta hissa 

qoʻshgan sportchilarimiz bilan faxrlanamiz. Shu bilan birga, oliy sportda erishilgan yutuqlar 

bilan chegaralanmasdan, ommaviy sportga ham katta eʼtibor berishimiz kerak“ – deb ta’kidlab, 

sohaga oid yechimtalab bir necha vazifalarni belgilab berganligi bizga ma’lum. 

Darhaqiqat, jismoniy tarbiya va sport sohasida davlat siyosatini yuritish pedagog-

kadrlar salohiyatini yanada yuksaltirish, pedagogik jarayonni texnologik tashkil etish orqali 

bolalar va o‘smirlar salomatligi haqida qayg‘urish bugungi kunning dolzarb vazifalaridandir. 

Ta’kidlab o‘tish joizki, jismoniy tarbiya va sport sohasiga oid mamlakatimizda qabul 

qilingan O‘zbekiston Respublikasining 2015 yil 4 sentyabrdagi O‘RQ-394-son „Jismoniy tarbiya 

va sport to‘g‘risida“ Qonuni[1], O‘zbekiston Respublikasi Prezidentining 2017 yil 2 oktyabrdagi 

PQ-3306-son „„Kurash» milliy sport turini yanada rivojlantirish chora-tadbirlari to‘g‘risida“[2], 

2020 yil 4-noyabrdagi PQ-4881-son „Kurash milliy sport turini rivojlantirish va uning xalqaro 

nufuzini yanada oshirish chora-tadbirlari to‘g‘risida“[3] qarorlari, 2018 yil 5 martdagi PF-

5368-son „Jismoniy tarbiya va sport sohasida davlat tizimini tubdan takomillashtirish chora-

tadbirlari to‘g‘risida“[4], 2020 yil 24 yanvardagi PF-5924-son „O‘zbekiston Respublikasida 

jismoniy tarbiya va sportni yanada takomillashtirish va ommalashtirish chora-tadbirlari 

to‘g‘risida“[5], 2020 yil 30 oktyabrdagi PF-6099-son „Sog‘lom turmush tarzini keng tatbiq etish 

va ommaviy sportni yanada rivojlantirish chora-tadbirlari to‘g‘risida“[6] farmonlari va mazkur 

faoliyatga muvofiq boshqa me’yoriy-huquqiy hujjatlarda ko‘rsatilgan vazifalarni bajarish, 

bo‘lajak jismoniy tarbiya o‘qituvchilarida milliy sport turlari asosida amaliy kompetentlikni 

rivojlantirishning dolzarb masalalari yechimini topishda muayyan darajada xizmat qiladi. 

Jahonda har bir mamlakatning umumbashariy, badiiy salohiyat darajasini belgilaydigan, 

ma’lum xalq, jamiyat, tarixiy davrga xos jismoniy kamolot ko‘rsatkichini ifoda etadigan, 

shaxslararo munosabatlar madaniyatini tarkib toptirishga xizmat qiladigan milliy sport 

turlarini rivojlantirishga alohida ahamiyat qaratilmoqda. Ayniqsa, milliy sport turlari va 

o‘yinlariga ommaviy qiziqishni oshirishning tashkiliy-pedagogik shart-sharoitlarini 

takomillashtirish, sport-sog‘lomlashtirishga doir pedagogik texnologiyalarni ishlab chiqish 

asosida o‘quvchilarda jismoniy kompetensiyalarni shakllantirish muhim ahamiyat kasb etadi. 

Shuningdek, sport o‘yinlari orqali talabalarda jamoaviylik, raqobatlashuv, daxldorlik, 

muvaffaqiyatga erishishga intilish kabi xususiyatlarni tarkib toptirish, nizoli vaziyatlarda 

natijaga erishish bo‘yicha jamoaviy harakatlar samaradorligini ta’minlaydigan texnik-taktik 

strategiyalarni ishlab chiqish alohida dolzarblik kasb etadi. 

Dunyoda bo‘lajak jismoniy tarbiya o‘qituvchilarining milliy sport turlari asosida amaliy 

kompetentligini rivojlantirish, ular pedagogik faoiyatida o‘quvchilarni milliy sport o‘yinlari 

bo‘yicha musobaqalashuv foaliyatining integral tuzilmasini aniqlashtirish, ta’lim oluvchilarning 

jismoniy barkamolligiga ta’sir ko‘rsatuvchi majmuaviy omillarni milliy sport turlari va sport 

o‘yinlari bilan bog‘liqlikda empirik baholashning pedagogik mexanizmlarini 

takomillashtirishga doir qator ilmiy izlanishlar olib borilmoqda. Ayniqsa, Oliy ta’lim 

muassasalarida “Jismoniy madaniyat“, “Sport faoliyati: Milliy kurash“ ta’lim yo‘nalishlari 

talabalarida milliy sport turlari asosida amaliy kompetentlikni shakllantirish, rivojlantirish, 

istiqbolda pedagogik faoliyatni mazmunan tashkil etishda milliy sport turlari g‘oyalari asosida 

tashkil etishga qiziqishni uyg‘otish, sport o‘yinlari bo‘yicha strategiyani belgilashga doir texnik-

taktik harakatlarni maqbullashtirish, milliy sport o‘yinlari vositasida ma’naviy-axloqiy, badiiy-

estetik sifatlarni rivojlantirishning pedagogik mexanizmlarini takomillashtirish alohida 

ahamiyat kasb etadi.  

Shuningdek, bo‘lajak jismoniy tarbiya o‘qituvchilarining milliy sport turlari va 

o‘yinlariga qiziqishini oshirishning psixologik-pedagogik omillarini aniqlashtirish, ta’lim 

oluvchilarda milliy o‘zlikni anglash, identiklikni shakllantirish, jismoniy tarbiya va sport 

mutaxassislarining amaliy kompetentligini rivojlantirish zaruriyati yuzaga kelmoqda. 

Mamlakatimizda jismoniy tarbiya darslari, mashg‘ulotlari, sport maktablari va 

to‘garaklari faoliyatini tubdan yangilash, o‘quv jarayoniga samarali pedagogik texnologiyalarni 

joriy etish, pedagogik faoliyat uchun zarur shart-sharoitlarni yaratishga qaratilgan islohotlar 

bo‘lajak jismoniy tarbiya o‘qituvchilari faoliyati mazmuni va diapozonini oshirishga xizmat 

qilmoqda.  

Ayniqsa, ijtimoiy sohaning barcha bo‘g‘inlarida milliy sport turlariga bo‘lgan talabning 

ortib borishini inobatga olib, bo‘lajak jismoniy tarbiya o‘qituvchilarida milliy sport turlari va 

o‘yinlariga bo‘lgan qiziqishini rivojlantirish jarayonini samarali tashkil etish yo‘llari, shakl, 

metod va vositalari mazmuni va o‘qitish tuzilmasi takomillashtirilmoqda.  

Bo‘lajak jismoniy tarbiya o‘qituvchilarining milliy sport turlari asosida amaliy 

kompetentligini rivojlantirish bevosita umumiy o‘rta ta’lim maktablari, ixtisoslashtirilgan 

bolalar-o‘smirlar sport maktablarida jismoniy tarbiya va sport faoliyatini tubdan 

takomillashtirish bilan bog‘liq holda, bolalar salomatligini ta’minlashning o‘rni kattadir. 

Jismoniy tarbiya va sport ta’limi mazmunini boyitish shakl va metodlariga bag‘ishlab 

respublikamiz olimlari F.A.Kerimov, R.S.Salomov, T.S.Usmonxo‘jaev, F.Xo‘jaev, H.T.Yusupovlar 

ilmiy izlanishlar olib borganlar. [7; 7- b.] 

Respublikamiz olimlari: X.K.Komilov, A.R.Taymuratov, K.D.Yarashevlarning tadqiqotlari 

umumiy o‘rta ta’lim maktab o‘quvchilarining sport texnikasi va mahoratlarini shakllantirish 

muammolari yechimlarini topishga qaratilgan. [7; 7- b.] 

Bundan tashqari milliy sport turlarining umumiy va maxsus sifatlarini o‘ziga xos 

ravishda farqlanuvchi xususiyatlari, ularni texnik-taktik tayyorgarlik komponentlariga bog‘liq 

holda rivojlantirishning ilmiy-nazariy uslubiy asoslari R.Abdumalikov, A.Q.Atoyev, 

F.Q.Axmedov, H.A.Meliyev, F.N.Nasriddinov, A.Nosirov, T.Odilov, A.Ro‘ziev, B.X.Saidov, 

N.A.Tastanov, J.T.Toshpo‘latov, T.S.Usmonxo‘jaev, U.Qoraboyev, A.Q.Hamroqulov kabi yetakchi 

mutaxassis-olimlarning fundamental tadqiqotlariga muvofiq ochib berilgan. [7; 7- b.] 

O‘tkazilgan ilmiy-uslubiy adabiyotlar tahlilidan aniqlanishicha, bo‘lajak jismoniy tarbiya 

o‘qituvchilarining milliy sport turlari asosida amaliy kompetentligini rivojlantirishda jismoniy 

tarbiya darslari va sport mashg‘ulotlarida o‘quvchilardagi zerikish hissini yo‘qotish, dars 

jarayonida o‘quvchilarning emotsional holatini yaxshilash (vaziyat va o‘quvchi yosh xususiyati) 

charchash hissini kechiktirish, sport turiga bo‘lgan motivatsiyani rivojlantirish asosida 

o‘quvchini jismoniy yetuk qilib tarbiyalashda milliy sport turlari samarali vosita vazifasini 

o‘tashi sohaning yetuk mutaxassislari tomonidan e’tirof etiladi.  

Biroq o‘tkazilgan tadqiqotlarda bo‘lajak jismoniy tarbiya o‘qituvchilarining milliy sport 

turlari asosida amaliy kompetentligini rivojlantirish yuzasidan maxsus tadqiqotlar 

o‘tkazilmaganligi aniqlandi.  

Bo‘lajak jismoniy tarbiya o‘qituvchilarining milliy sport turlari asosida amaliy 

kompetentligini rivojlantirishga oid quyidagi vazifalar belgilab olindi: 

- bo‘lajak jismoniy tarbiya o‘qituvchilarining milliy sport turlari asosida amaliy 

kompetentligini rivojlantirish jarayonining tuzilmasi va komponentlarini aniqlashtirish;  

- bo‘lajak jismoniy tarbiya o‘qituvchilarining milliy sport turlari asosida amaliy 

kompetentligini rivojlantirishni dars va darsdan tashqari mashg‘ulotlarni tashkil etishdagi 

didaktik imkoniyatlarini yoritib berish; 

- bo‘lajak jismoniy tarbiya o‘qituvchilarining milliy sport turlari asosida amaliy 

kompetentligini rivojlantirish modelini ishlab chiqish; 

- komleks yondashuv asosida bo‘lajak jismoniy tarbiya o‘qituvchilarining milliy sport 

turlari asosida amaliy kompetentligini rivojlantirish texnologiyasini takomillashtirish. 

Bo‘lajak jismoniy tarbiya o‘qituvchilarining milliy sport turlari asosida amaliy 

kompetentligini rivojlantirishga oid quyidagi ilmiy g‘oyalarni ilgari surishni maqsad qilib oldik:  

- bo‘lajak jismoniy tarbiya o‘qituvchilarining milliy sport turlari asosida amaliy 

kompetentligini rivojlantirish jarayonining tuzilmasi milliy sport turlari va o‘yinlari haqidagi 

bilimlar shaxsiy ahamiyatlilik kasb etuvchi motivatsion, faoliyatni tashkil etishdagi hissiy 

barqarorlikni ta’minlaydigan emotsional, irodaviylik, chidamlilik kabi sifatlarda namoyon 

bo‘ladigan komponentning jismoniy tayyorgarlik bilan internallashuv darajasini bevosita 

hisobga olish asosida aniqlashtirish; 

- bo‘lajak jismoniy tarbiya o‘qituvchilarining milliy sport turlari asosida amaliy 

kompetentligini rivojlantirishning didaktogen omillari ta’lim oluvchilarning gender 

xususiyatlarini hisobga olish asosida sport turlariga maqsadli yo‘naltirish, taktik va strategik 

texnikani bosqichma-bosqich maqbullashtirib borish, refleksiv pozitsiyani egallash uslubini 

faollashtirish jarayonlarining individual-tipologik jihatdan namoyon bo‘lishini qat’iy belgilash 

orqali aniqlashtirish; 

- bo‘lajak jismoniy tarbiya o‘qituvchilariga milliy sport turlari mashg‘ulotlarida 

„bellashuv sharoitida usullarning qo‘llanishini o‘rgatish“, „o‘rgatish metodlarining rang-

barangligi“, „erkin bellashuvlar“ va „o‘rgatish va amaliyotga tadbiq etish usullarini 

o‘zlashtirish“, talabalarning milliy sport turlari mashg‘ulotlari bilan shug‘ullanishga bo‘lgan 

qiziqishlarini, musoboqalashish, yetakchilikka intilishi, natijalarga erishish, o‘zini o‘zi namoyon 

qilish va rag‘batlantirish motivlarini shakllantiruvchi omillar ekanligi dalillash; 

- bo‘lajak jismoniy tarbiya o‘qituvchilarining milliy sport turlari asosida amaliy 

kompetentligini rivojlantirish modelining tashkiliy komponenti jismoniy tarbiya 

o‘qituvchilarining kouch-trenerlik faoliyatini kooperativ va kollaborativ funksiyalarini 

jadallashtirish, fasilitativ muhitni yaratish orqali ta’lim oluvchilarda komandada ishlash 

kompetensiyani rivojlantirish jarayonini ishlab chiqish orqali takomillashtirish. 

- bo‘lajak jismoniy tarbiya o‘qituvchilarining milliy sport turlari asosida amaliy 

kompetentligini rivojlantirish texnologiyasining amaliy bosqichi kooperativ (hamkor), 

individual (mustaqil tayyorgarlik, maslahat, yakka tartibdagi trening) ish shakllarini qat’iy 

tartibga solingan jismoniy mashq, raqobat usullari bilan qayta aloqasi intensivligini ta’minlash 

orqali takomillashtirish. 

Yuqorida bildirilgan mulohazalarga asoslangan holda tavsiya sifatida: 

 - bo‘lajak jismoniy tarbiya o‘qituvchilarining milliy sport turlari asosida amaliy 

kompetentligini rivojlantirish texnologiyasining amaliy bosqichi ommaviy (musobaqa, tanlov, 

tadbirlar), jamoaviy (nafas olishni sog‘lomlashtirish, kollaboratsiya, kooperatsiya), individual 

(mustaqil tayyorgarlik, maslahat, yakka tartibdagi trening) ish shakllarini qat’iy tartibga 

solingan jismoniy mashq, o‘yin, raqobat usullari bilan qayta aloqasi intensivligini ta’minlash; 

- dars va darsdan tashqari mashg'ulotlarning milliy sport turlariga qiziqishini 

rivojlantirishning didaktogen omillari ta'lim oluvchilarning gender xususiyatlarini hisobga 

olish asosida sport o‘yinlariga maqsadli yo‘naltirish; 

 - bo‘lajak jismoniy tarbiya o‘qituvchilarining milliy sport turlari asosida amaliy 

kompetentligini rivojlantirish modelining tashkiliy komponenti jismoniy tarbiya 

o‘qituvchilarining kouch-trenerlik faoliyatini kooperativ va kollaborativ funktsiyalarini 

jadallashtirish; 

 - bo‘lajak jismoniy tarbiya o‘qituvchilarining milliy sport turlari asosida amaliy 

kompetentligini rivojlantirish asosida sog‘liqni saqlash va mustahkamlashga qaratilgan 

kompleks dastur ishlab chiqish va amaliyotga joriy etish kabi vazifalarni bajarish o‘ziga xos 

yechimga olib keladi. 

Demak, xulosa sifatida shuni alohida ta’kidlab o‘tish joizki, „bo‘lajak jismoniy tarbiya 

o‘qituvchilarida milliy sport turlari asosida amaliy kompetentlikni rivojlantirishning dolzarb 

masalalari“ga oid ushbu maqolamizda keltirilgan maqsad va vazifalar, ilmiy g’oyalar, tavsiyalar 

asosida joriy etmoqchi bo‘lgan ta’lim texnologiyalarimiz amaliyotga yangi atmosfera 

diapozonini vujudga keltiradi. Va o‘z-o‘zidan ayon bo‘ladiki, jismoniy tarbiya va sport amaliyoti 

ta’lim-tarbiya jarayonida bugungi davr talabi darajasida soha vakillari va mutaxassislarining 

namoyon bo‘lishini taqazo etadi. 

